
Broj: 08-02-07/2-14-4550-5/19          

Dana: 24.09.2019.godine

Na osnovu člana 70. stav (1), (4) i (6),  u vezi sa članom 64. stav (1) tačka a),  članom 18. i 26. Zakona o javnim nabavkama ("Službeni glasnik BiH", broj: 39/14), članom 7. stav (1) Pravilnika o postupku dodjele ugovora u oblasti odbrane i sigurnosti ( "Službeni glasnik BiH", broj 60/16) i članom 8. stаv (2) tаčkа d) Prаvilnikа о uspоstаvlјаnju i rаdu Kоmisiје zа nаbаvkе ("Službeni glasnik BiH", broj: 103/14), na Preporuku Komisije za nabavke iz Zapisnika o pregledu i ocjeni zahtjeva za učešće u ograničenom postupku javne nabavke broj: 08-02-07/2-14-2-4550-4/19 od 20.09.2019.godine, u postupku javne nabavke "Nabavka municije", ministar Ministarstva unutrašnjih poslova Zeničko-dobojskog kantona, d o n o s i: 

O D L U K U

o poništenju postupka javne nabavke

Član 1.

Poništava se postupak javne nabavke za "Nabavka municije", iz razloga što nijedna od primljenih ponuda nije prihvatljiva - član 69. stav (2) tačka d) Zakona o javnim nabavkama.
Član 2.

Za izvršenje ove Odluke zadužuje se i ovlašćuje Sektor za podršku.
Član 3.

Ova Odluka objaviće se na web-stranici ugovornog organa (www.mupzdk.gov.ba), u skladu sa članom 70. stav (6) Zakona o javnim nabavkama.
O b r a z l o ž e nj e

Postupak javne nabavke pokrenut je Odlukom o pokretanju postupka javne nabavke broj: 08-02-07/2-14-2-4550/19 od 03.09.2019.godine.

Javna nabavka provedena je putem ograničenog postupka javne nabavke.

Procijenjena vrijednost nabavke iznosi 42.735,00 KM bez PDV-a.
Obavještenje o nabavci broj: 488-2-1-53-3-42/19, poslano je na objavu dana 03.09.2019.godine u 11,23 h, a sažetak istog je dana 13.09.2019.godine objavljen u "Službenom glasniku BiH", broj 62/19.

Komisija za javnu nabavku imenovana je Odlukom broj: 08-02-07/2-14-2-4550-2/19 od 03.09.2019. godine.

Komisija za javnu nabavku sačinila je Zapisnik o pregledu i ocjeni zahtjeva za učešće u ograničenom postupku javne nabavke broj: 08-02-07/2-14-2-4550-4/19 od 20.09.2019.godine, na osnovu kojih je ugovorni organ konstatovao da je Komisija blagovremeno i pravilno izvršila otvaranje ponuda, o čemu je sačinila gore pomenute zapisnik, iz kojeg je utvrđeno sljedeće:

- da su se do roka određenog za dostavljanje ponuda, 3 (tri) ponuđača prijavila na predmetno javno nadmetanje, i to ponuđači: "SHOT" d.o.o. Zenica, grupa ponuđača "danial´S" d.o.o. Tešanj i "Koteks" d.o.o." Tešanj i "KM TRADE" d.o.o. Visoko.

- da ponude svih prijavljenih ponuđača nisu kvalifikovane, iz slijedećih razloga:

Kandidati KM TRADE d.o.o. Visoko, grupa ponuđača: danial'S d.o.o. Tešanj i Koteks d.o.o. Tešanj, i SHOT d.o.o. Zenica, nisu zadovoljili uslove iz tačke 4.1.2. i tačke 5. tenderske dokumentacije, budući da su dostavljene potvrde o izvršenim ugovorima koje daje ugovorna strana kao i rješenja o registraciji koja izdaje Ministarstvo vanjske trgovine BiH, i FUP-e, starija od tri mjeseca od dana dostavljanja zahtjeva za učešće, s tim da dostavljene potvrde navedene grupe ponuđača ne sadrže datum izdavanja. Pored toga, navedena grupa ponuđača: danial'S d.o.o. Tešanj i Koteks d.o.o. Tešanj, nije ispunila tražene uslove, budući da za člana grupe danial'S d.o.o. Tešanj nije dostavila rješenje o registraciji za promet eksplozivnim materijama, čime je ova grupa ponuđača postupila suprotno tački 11. pod 2. u vezi sa tačkom 5. tenderske dokumentacije. Isto tako kod ove grupe ponuđača postoji nedostatak u ovlaštenju za potpisivanje dokumentacije to jeste ponude, budući da to ovlaštenje nije potpisano od strane lica ovlaštenog za zastupanje subjekta danial'S d.o.o. Tešanj.
Slijedom navedenog odlučeno je kao u članu 1. ove Odluke. 
PRAVNA POUKA:

Svaki privredni subjekat koji ima ili je imao interes za dodjelu ugovora o javnoj nabavci, i koji učini vjerovatnim da je u konkretnom postupku javne nabavke bila ili je mogla biti prouzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu na postupak u pisanoj formi u roku od 10 (deset) dana po prijemu odluke o poništenju postupka javne nabavke. Žalba se izjavljuje Uredu za razmatranje žalbi Bosne i Hercegovine, putem ugovornog organa, u pisanoj formi, direktno, elektronskim putem ili preporučenom poštanskom pošiljkom. Žalba se podnosi u najmanje 3 (tri) primjerka.

DOSTAVLJENO:

1. Ponuđači,1x-

2. Sektor za podršku,1x.-

3. Komisija za javnu nabavku roba, usluga i radova,1x.-

4. Spis,1x.-

                                                                                                                               M I N I S T A R

                                                                                                                                 Dario Pekić

